
Zùm 35jäärige Jubiläùm «Sonnegg» 
 
 
As gitt as geschter, hütt ù moor 
As gitt as vori, jitz ù näi 
As gitt as ener ùnas schpeeter, was dezwüsche ligt, das gseeter. 
 
Zwoo gguraschierti, muetegi Froue 
Hii vor 35ne Jaar 
Mit Härzbluet a Idee aapackt ù epis Wärtvous da druus gmacht. 
 
So isch das Hiim Sonnegg entstane 
As Dach ùberùm Chopf i de schönschti Natuur 
A Platz für Mensche mit Beyyträchtigùng, hie füne si as Dehiim mit Beschäftigùng. 
 
Zäme haa ù zäme staa 
isch das wo zöut im Lääbe 
Füri ggùgge, eppis waage, mitenand o Schwirigs traage. 
 
Vüu isch bishär gschaffet cho 
As chùnnt wys chùnnt, ma hett ja d Weeli 
Iis zcherùm nää ù wyttergaa, o jedùm Trùùm sys Plätzli laa. 
 
Us autùm mengisch o Nüüs mache 
Nid verpasse, wases bruucht 
Sùneklar ù voller Yyfer, so tuet mù Guets ù chùnnt o wytter. 
 
As macht Gattig ù ma gseet 
Was entstiit we vüu dra wärche 
Nüme wäärwiise, anandernaa mache, eppis bewürke ù innersch Füür entfache. 
 
So chamù erfougryych das Wärch bestuune 
Ù Früüd haa a allùm wo darf entstaa 
D Sonnegg di söu straale ù Härze erwärme, so dass mù no mengs Jaar devaa cha schwärme. 
 
 
 
Im August 2023 
Rita Zumwald 
 
  


